Kopja Informali ta' Sentenza

\

rrepete
MALTA

TRIBUNAL GHAL TALBIET ZGHAR

GUDIKATUR
RAPHAEL FENECH ADAMI

Seduta tat-12 ta' Mejju, 2006

Talba Numru. 387/2004

Mary Farrugia
Vs
Joseph u Carmen Zahra

[t-Tribunal,

Ra [|-Avviz fl-ismijiet premessi prezentat fis-16 ta Frar
2004 fejn intalab li I-konvenuti ghandhom jigu kkundannati
jhallsu lill-attrici s-somma ta’ hames mija u erbgha u tletin
lira hamsa u sebghin centezmu (Lm534.75)
rapprezentanti bilanc minn somma akbar li ghadha dovuta
ghall-oggetti mibjugha u kkonsenjati.

Bl-ispejjes u bl-imghax legali kontra I|-konvenuti ingunti
ghas-subizzjoni.

Ra r-risposta tal-konvenuti datata 10 ta Gunju 2004 fejn
kkontestaw it-talbiet attrici ghal hlas u b’riserva ghall-
eccezzjonijiet ulterjuri.

Ra x-xhieda u d-dokumenti esebiti.

Sema t-trattazzjoni orali tal-abbli avukati difensuri tal-
partijiet.

Ikkunsidra.

llli din il-kawza tikkoncerna kont pendenti ta xirjiet ghand
hanut ta grocer gestit mill-attrici li allegatament kienet
ghamlet il-konvenuta. llli ma hemmx dubbju mill-provi
mressga illi fil-fatt il-konvenuta kienet tixtri minn ghand I-
attrici u li gieli ma kinietx thallas fil-pront, anzi thalli
kontijiet pendenti u mbaghad thallas ma kull paga ta
zewgha darba kul hmistax. L-attrici tispjega fix-xhieda
taghha dan il-process u kif ukoll kif waslet biex il-
konvenuta tellghet il-kont hawn mitlub. Ix-xhieda ta I-attrici
tinsab ikkorroborata minn dik ta ohtha Rose Farrugia u
minn ta Karmni Bonanno oltra ghall-fatt Ii hija pproduciet
bhala Dok MF 1 Fotokopja ta pitazz fejn hemm indikat
prospett fuq ix-xirjiet u hlasijiet tal-konvenuta. In kontro-
ezami l-attrici tichad li I-konvenuta kienet taqta I-kont ta
gabel ghas-saldu peress li dejjem kienet thalli bilanc.

[I-konvenuta stess tagbel mal-fatt |i I-attrici kienet tikteb
kollox fug pitazz u li hija kienet ssarraf ic-cheque tar-ragel
ghandha kull hmistax. Tikkonferma wkoll il-fatt li l-attrici
ma kinietx hallietha taghmel I-ahhar xirja minn ghandha
ghalkemm ma tagbilx mar-raguni moghtija.

[lli ghalhekk il-kwistjoni kollha tista tghid, tista biss tirrizolvi
ruhha semplicement fug bazi ta kredibbilita. Illi tenut kont
tac-cirkostanzi tal-kaz u tas-sistema adoperata mill-
partijiet dwar ix-xiri tal-groceries u kif ukoll wara li gies il-
komportament u mgieba tax-xhieda in kontro-ezami
partikolarment tal-konvenuta u ta zewgha, it-Tribunal isib li
l-istess konvenuta ma kienet konvincenti xejn fl-
espozizzjoni tal-verzjoni taghha filwaqt Ii dik ta l-attrici hija
ferm versomili apparti |-fatt li tinsab korroborata minn
zewg xhieda ohra;

Ghaldagstant It-Tribunal gieghed jagta u jiddeciedi dan il-
kaz billi jirrespingi I-eccezzjonijiet sollevati mill-konvenuti,
jilga t-talba attrici u konsegwentement jikkundanna lill-
konvenuti jhallsu lill-attrici s-somma kif mitluba ta hames

mija u erbgha u tletin lira hamsa u sebghin centezmu
(Lm534.75) bl-imghax legali dekorribbli mid-data tan-
notifika ta dana l-avviz u bl-ispejjes kollha ta din I-istanza
kontra |-istess konvenuti.

